
পুত্ৰৰ হাতত অৰ্জ্জুনৰ মৃত্যুৰ কাৰণ বৰ্ণনা






যি কালত অৰ্জ্জুনে নীলক গৈলা ধাই।

জনা নামে পটেশ্বৰী তাহাতে আছয়॥৪৩৫

নীলে বোলে পাণ্ডৱত লৈবোহো শৰণ।

জনা বোলে আমি সমদলে কৰো ৰণ॥

জনাৰ বচনে ৰাজা পঠাইল কটক।

সাজি পাৰি পঠাইলন্ত অশেষ পুত্ৰক॥৪৩৬

সবাকো অৰ্জ্জুনে মাৰিলন্ত ঘোৰ ৰণে।

পাচে আসি যুদ্ধে নীলে পশিল শৰণে॥

ৰোষ কৰি জনা গৈল ভায়েকৰ ঠাই।

নীলকেতু বোলে কিয় অসিলিহি আই॥৪৩৭

পুত্ৰ মাৰি মোহোৰ স্বামীক নিলে ধৰি

তুমি অৰ্জ্জুনক মাৰা ঘোৰ ৰণ কৰি॥

উল্লুকে বোলয় তুমি থাকা এহিক্ষণ।

বিনা ছলে অৰ্জ্জুনক কোনে কৰে ৰণ॥৪৩৮

হেন শুনি জনা দেৱী নাথাকিল ৰই।

দোষ কৰি চলি গৈলা মুখক নাচাই॥

গঙ্গাৰ তীৰত গৈয়া উপসন্ন হৈলা।

পাৰ হৈবে মনে গৈয়া নাৱত উঠিলা॥৪৩৯

নাৱে পানী লাগি কিছু তিতিলেক ভৰি।

ডেৱ দিয়া উঠি গৈলা আতি শীঘ্ৰ কৰি

